
Rregullore për procedurën disiplinore

Mars/2020

RREGULLORE 

PËR PROCEDURËN DISIPLINORE NË KOLEGJI UBT

............................................................................

PRISHTINË, Mars 2020

Mbështetur në dispozitat respektive të LIGJIT Nr. 04/L-037 PËR ARSIMIN E LARTË NË REPUBLIKËN E KOSOVËS, si dhe në dispozitën e nenit 88 të Statutit të BPrAL Kolegji UBT, Presidenti miratoi këtë:

RREGULLORE 

PËR PROCEDURËN DISIPLINORE.
Neni 1

Dispozitat e përgjithshme
1. UBT i i kushton kujdes të veçantë disiplinës në punë nga të gjithë të punësuarit dhe studentët e tij.
2. Me këtë rregullore, rregullohet procedura disiplinore për personelin dhe studentët e UBT-së, paraqitja – identifikimi i shkeljes së procedurës disiplinore, shkeljet disiplinore, emërimi i komisioneve disiplinor, mbështetja komisioneve disiplinor, masat në lidhje me shkeljet disiplinore dhe çështje tjera. 
Neni 2

1. Kjo rregullore siguronë që të gjitha çështjet që janë objekt i trajtimit disiplinor të trajtohen në mënyrë të drejtë dhe të shpejtë, si dhe zbatohet në bazë të fakteve dhe argumenteve të cilat paraqiten nga inicuesi dhe pala e cila është subjekt i trajtimit disiplinor.
2. Qëllimi i procedurës disiplionore është që të rregullojë procesin e trajtitimit të rasteve disiplinore si për studentet, po ashtu edhe për stafin për të siguruar zhvillimin e veprimtarisë së rregullt të institucionit. Në bazë të kësaj kërkohet që stafi dhe studentet të kenë sjellje e cila demonstron:

3. Respektimi i stafit dhe studenteve, si dhe pronën dhe vlerat e UBT-së;

4. Ruajtjen dhe rritjen e reputacionit dhe imaxhit të UBT-së;

5. Demonstron angazhimin aktiv në procesin mësiomor dhe vendosëshmërin për të patur sukses;

6. Ruajtjen e mjesit dhe larmisë kulturore brenda dhe jasht institucionit;

Neni 3
1. Vepër disiplinore përkufizohet çdo shkelje e disiplinës e cila përfshinë, por nuk do të kufizohet vetëm në mosrespektimin e akteve të institucionit si në nivel qëndror, po ashtu në nivelë të njëjsisë (në nivel të njësisë hynë: Fakultetet, Departamentet, Qendrat, Institutet dhe format e tjera organizative brenda institucionit).

2. Vepra disiplinore konsiderohet sjellje ose ndërhyrje e pahijshme, si dhe pengimi në funksionimin dhe zhvillimin e aktiviteteve në institucion ose pengesë e personave të cilit punojnë ose studiojnë në institucion, si dhe veprimet e jo të ndershme akademike. Ajo gjithashtu përfshinë sjelljet të cilat dëmtojnë pasurin dhe imazhin i institucionit, si dhe mosrespektimi i kërkesave, politikave dhe njoftimeve të institucionit. 
Neni 4
Procedura disiplinore zbatohen për të gjithë stafin dhe studentet e regjistruar në UBT të cilit kanë kryer vepër disiplinore sipas kësaj Rregullore çoftë brenda ose jasht institucionit.

Neni 5

Personi i cili nuk e ka statusin e studentit dhe stafit

1. Në kuptim të kësaj Rregulloreje, kundrejt personave të cilët nuk e kanë statusin e studentit dhe të stafit të UBT-së, dhe të cilët kanë shkelur rregullat lidhur me studimet dhe proceset brenda institucionit sanksionuar me ligj, akte normative të UBT, aplikohen rregullat e përgjithshme mbi përgjegjësinë penale dhe përgjegjësinë civile qe vlejnë për aplikim në territorin e Republikës së Kosovës.

2. Kundër personave nga alineja paraprake e këtij neni, i paraqitët DENONCIM adekuat organit kompetent shtetëror.

Neni 6

Cilësia ne zbatimin e shkeljes se detyrimit
1. Shkelje e detyrimeve disiplinore mund të kryhet në cilësinë:



1.1 ekzekutuesit ose bashkë ekzekutuesit,



1.2 shtytësit,



1.3 ndihmësit, dhe



1.4 mbuluesit.

2. Cilësinë nga alineja paraprake e këtij neni, si dhe shkalla e përgjegjësisë në kryerjen e shkeljes te detyrimeve vërtetohen në procedurë përkatëse disiplinore.

Neni 7

Vendi i kryerjes se shkeljes disiplinore

1. Shkelja disiplinore mund të jetë bërë:

1.1 në cilin do vend dhe hapësirë në ndërtesë ose jashtë sajë të UBT-së, ose në afërsi të objekteve të UBT-së,

1.2 në hapësirat ose para hapësirave ne të cilat mbahet mësimi akademik,
1.3 në cilindo vend tjetër, nëse me veprimet e ndërmarra shkeljet prestigji si dhe autoriteti i UBT-së, studentit, profesorëve ose bashkëpunëtorëve, ose cilitdo person tjetër jashtë personelit mësimdhënës (plasim informatave të rremë, të dhënave të pasaktë dhe të ngjashme),
1.4 në cilindo vend tjetër, nëse me veprimet e ndërmarra për qëllim do kenë fitimin e ndonjë të drejte në kundërshtim me ligjin ose fitim të kundërligjshëm pronësor (p.sh. falsifikim i dokumentit publik që lëshon UBT, dhe të ngjashme).  

Neni 8.

Rregullsia e procedurës

Procedura disiplinore duhet të jetë e drejtë dhe transparent.

Neni 9.

Prezumimi i pafajësisë (in dubio pro reo)

1. Stafi, studentet dhe palët e tjera konsiderohen të pafajshëm deri sa me vendim të plotfuqishëm nxjerrë në procedurë nuk vërtetohet përgjegjësia e tij.
2. Dyshimi në pikëpamje të ekzistimit të provave dhe fakteve ose ndikon ne vërtetimin e përgjegjësisë, do të shqyrtohet në formën dhe mënyrën e cila është me e favorshme kundër të cilit udhëhiqet procedura disiplinore.

Neni 10
Të drejtat e stafit, studentit dhe palëve tjera të cilat janë object I trajtimit disiplinor

1. Stafi, studentet dhe palët e tjera të cilat janë object I trajtimit disiplinor ka të drejtën e njoftimit me kohë lidhur me dyshimet e bazuara për shkelje si dhe provat qe mbështesin përgjegjësinë.
2. Stafi, studentet dhe palët e tjera duhet mundësuar qe të deklarohet për të gjitha provat dhe argumentet qe e  ngarkojnë, si dhe të paraqes të gjitha provat dhe argumentet te cilat i shkojnë në favor për mbrojtje.
3. Stafi, studentet dhe palët e tjera nuk ka për obligim që të paraqesë mbrojtjen e tij, ka të drejtën e mbrojtjes në heshtje si dhe të mos përgjigjet në pyetjet e parashtruara. 
Neni 11
E drejta për zbatim procedure pa shtyrje
1. Procedura ankimore duhet udhëhequr ne mënyrë qe të nxjerrën të gjitha provat dhe argumentet e dëshmitë e nevojshme për vërtetim të drejtë te gjendjes faktike, si dhe miratim të vendimit të drejtë dhe të bazuar me ligj.

2. Procedura disiplinore duhet përfunduar në afat prej një (1) muaj llogaritur nga dita e miratimit të aktvendimit për fillim të procedurës disiplinore.

Neni 12
Ne bis in idem

Kundër stafit nuk mund të procedohet procedurë disiplinore për shkeljen, nëse procedura e mëhershme disiplinore kundër stafit të njëjtë dhe për shkelje të njëjtë, ka përfunduar me miratim të aktvendimit përfundimtar.

Neni 13
Gjuha dhe shkresat

Në procedurë disiplinore dhe materiale janë në përdorim të barabartë gjuha shqipe dhe gjuha angleze.

Neni 14
E drejta ne mbrojtje

1. Studenti dhe stafi ka të drejtën e mbrojtjes vetjake, ose përmes mbrojtësit qe vet e zgjedhë.

2. Studenti ka të drejtën qe ne seancë te thërras përfaqësuesin e Unionit Studentor.

Neni 15
E drejta ne ankesë

Kundër vendimit me të cilin është përfunduar procedura disiplinore në shkallë të parë (Nënkomisioni disiplionor), mund të ushtrohet ankesë në KOMISIONIN DISIPLINOR të UBT-së”, si organ i shkallës së dytë. Komsiioni Disiplinor i UBT-së në përputhje me këtë rregullore vendos në ankesë.

Shkeljet disiplinore të të punësuarëve

Neni 16
Shkeljet disiplinore
1. Veprimet e shënuara më poshtë paraqesin shkelje disiplinore, por kjo nuk i kufizon komisionet disiplinore nga e drejta e trajtimit të ndonjë sjellje të caktuar e cila nuk është e inkuadruar më poshtë dhe të vendosë për të njëjtën dhe që konsiderohet se janë cenuar parimet dhe vlerat e institucionit. 
2. Shkeljet disiplinore, varësisht nga shkalla dhe natyra e shkeljes së disiplinës ndahen në:

2.1 shkelje të lehta disiplinore dhe

2.2 shkelje të rënda disiplinore.

Neni 17
Shkeljen disiplinore të stafit

1. Shkelje e lehtë disiplinore, konsiderohet:

1.1 vonesat dhe mungesa e parsyeshme nga puna për një kohë që nuk është më shumë se dy ditë të plota pune brenda vitit;

1.2 prishja e rendit dhe e qetësisë në mjediset e UBT-së;
1.3 shkaktimi i problemeve të vogla të cilat nuk qojnë në masat e rënda disiplinore të komisionit disiplinor;

2. Shkelje e rëndë disiplinore konsiderohet:

2.1 Kundërshtimi i paarsyeshëm për kryerjen e detyrave të përcaktuara në kontratën e punës;

2.2 Vjedhja, mashtrimi, falsifikimi, dëmtimi ose shfrytëzimi i paautorizuar i pasurisë së UBT-së;

2.3 Prishja e kodit të mirësjelljes në UBT;
2.4 Mungesa e paarsyeshme në punë më shumë se 3 ditë radhazi pa asnjë arsye dhe pa e lajmërua mungesën;

2.5 Gabimet e përsëritura të cilat me shpeshtësinë dhe peshën e tyre e çrregullojnë ecurinë normale të punës;

2.6 Diskriminimi ose keqtrajtimi i drejtpërdrejt ose i jodrejtpërdrejt, kundër personit tjetër të UBT-së, në bazë të gjinisë, racës, ngjyrës, gjuhës, religjionit, banimit, mendimeve politike, origjinës sociale, dhe rasteve tjera të mbrojtura me ligj;

2.7 Ngacmimi seksual i personit tjetër, i karakterizuar si çfarëdo sjellje fizike ose verbale e natyrës seksuale, shkelja e dinjitetit të personit në punë që është e padëshirueshme ose fyese e cila krijon armiqësi, duke kërcënuar ose frikësuar atë person;
2.8 Sjellja e keqe jashtë vendit të punës që nuk përkon me statusin e personelit të  UBT-së, dhe e cila mund të sjellë humbjen e imazhit të UBT-së;
2.9 Dëmtimi i pronës së UBT-së me paramendim;

2.10 Zbulimi i fshehtësive afariste;
2.11 Paaftësi serioze gjatë punës e shkaktuar nga alkooli ose droga;
2.12 Dhënia e deklaratës së rrejshme, si dhe deklaratave të rrejshme në lidhje me konfliktin e interesit;
2.13 Sjellje agresive, kërcënuese ose fyese në vendin e punës, dhe shkelje të ngjashme të parapara me Ligj dhe akte tjera të UBT-së.

Neni 18
Paraqitja e shkeljes disiplinore

Çdo shkelje e dyshuar ose e evidentuar duhet të paraqitet pranë  Komisionit Disiplinor, i cili funksionon si organ i veçantë. 
Neni 19
1.  Fletëparaqitjen për shkelje, kur për të njëjtën është ven ne dijeni, mund ta paraqes:

·  1.1 cilido student;

·  1.2 secili i punësuar në UBT;
·  1.3 udhëheqësi i njësisë akademike (dekani);
·  1.4 sipas detyrës zyrtare, si dhe

·  1.5 cilido person i cili është i angazhuar nëe UBT.

2. Fletëparaqitja duhet te jetë e nënshkruar, mirë e arsyetuar, dhe sipas mundësisë edhe e mbështetur ne prova të mirëfillta materiale.

3. Mbi bazën e ushtrimit të Fletëparaqitjes nga alineja 1 dhe 2 te këtij neni, udhëheqësi i i njësisë akademike (dekani) ose personi te cilin ai e autorizon vendos për inicimin e procedurës.

4. Vendimi për inicimin e procedurës nga alineja 3 e këtij neni, nxjerrët ne formën e aktvendimit, kundër secilës është e lejuar Nënkomisioni Disiplinor.

4. Aktvendimi i dorëzohet Kryesuesit të Nënkomisionit Disiplinor, Stafit dhe paraqitësit të fletëparaqitjes disiplinore.
Neni 20
Komisionet disiplinor

1. Në kuadër të institucionit, themelohen:

    1.1 Komisioni Disiplinor dhe 

2.2 Nënkomisioni Disiplinor.

2. Rektori i UBT-së, me vendim të veçantë, bën emrërimin e tre anëtarëve të Komisionit Disiplinor dhe të Kryetarit të Komisionit Disiplinor nga radhët e tyre, ndërsa përfaqësuesi i studenteve ex oficio caktohet nga Organizata Studentore.
3. Komisioni disiplinor ka këtë përbërje:

4.1 Kryetari – caktohet me vendim nga Rektori;

4.2 Një përfaqësues i caktuar nga rektorati;
4.3 Sekretari i Përgjithshëm;
4.4 Një përfaqësues i sektorit të hulumimit – ex oficio Drejtori;
4.5 Një përfaqësues i stafit;
4.6 Një përfaqësues i stafit të Shërbimit Studentor – Ex oficio Drejtori,
4.7 Një përfaqësues i stafit të Burimeve Njerëzore – Ex oficio Drejtori, si dhe 
4.8 Një përfaqësues i Organizatës Studentore.

4. Nënkomisioni Disiplinor krijohet emërohet nga Dekani në nëivel të fakultetit dhe i njejti trajton rastet në bazë të kësaj rregullore dhe vlen si shkallë e parë, me këtë përbërje:
4.1 Kryetari – caktohet me vendim të dekanit;
4.2 Një përfaqësues i sektorit të hulumimit;
4.3 Një përfaqësues i stafit;
4.4 Një përfaqësues i stafit të Shërbimit Studentor;
4.5 Një përfaqësues i stafit të Burimeve Njerëzore, si dhe 
4.6 Një përfaqësues i Organizatës Studentore.

5. Anëtarët e Komisionit Disiplinor nga stafi akademik, përfaqësues i organizatës studentore caktohen varësisht se për cilën njësi akademike bëhet fjala. Anëtari nga stafi akademik dhe studenti janë të përkohshëm dhe ka mandat vetëm për rastin e caktuar nga njësia akademike të cilës i përketë.
6. Mandati i anëtarëve të Komisionit Disiplinor dhe Nënkomisionit Disiplinor zgjatë katër vjet, me përjashtim të sekretarit të përgjithshëm i cili shkon në bazë të funksionit.

7. Në rastet e konfliktit të interesit, kur objektivitetit i anëtarit do të vihet në dyshim, apo kur anëtari i komisionit është i sëmurë, ai do të zavendësohet me një anëtar tjetër për rastin në fjalë. Konflikt i interesit konsiderohet:

7.1 kur anëtari i komisionit është në pozitë udhëheqëse ndaj shkelësit të supozuar;
7.2 kur ai/ajo ka lidhje familjare me shkelësin e supozuar;
7.3 kur anëtari i komisionit ka qenë viktimë e shkelësit të supozuar

8. Mbledhjet e komisionit dhe nënkomisionit disiplinor i thret dhe i kryeson i Komisionit. Vendimet merren me shumicë të votave të anëtarëve.
Neni 21
Hetimi i rastit

1. Komisioni menjëherë pas pranimit të raportit me gojë apo me shkrim për shkelje të supozuar disiplinore, duhet ta hetojë rastin, të intervistojë shkelësin e supozuar dhe personin që ka raportuar, të analizojë detajet e dhëna në deklaratë, dhe sipas vlerësimit së tij do të vendosë se a do të jetë shkelje e natyrës së lehtë apo e rëndë.

2. Intervista duhet të mbahet sa më shpejt që është e mundur, më së largu brenda 3 ditëve të punës pas paraqitjes së rastit, me qëllim të përcaktimit se a është bërë shkelje e lehtë apo aty ka dëshmi se është kryer shkelje të rëndë disiplinore.

Neni 22
Mbështetja e Komisionit Disiplinor

1. Shërbimi profesional i UBT-së, i njësive akademike dhe i njësive tjera organizative, janë të obliguara që t’i ofrojnë  Komisionit Disiplinor:

1.1 sigurimin e këshillave dhe udhëzimeve për anëtarët e komisionit;

1.2 grumbullimin e dëshmive të dokumentuara;

1.3 përgatitjen e orarit të seancave;

1.4 njoftimin e personave që kërkohet të jenë prezent për detajet e vendtakimit, datën dhe kohën e seancës, si dhe

1.5 mbajtjen e procesverbalit për seancën disiplinore dhe vendosja e tij në dosjen e kandidatit, dhe çështje  tjera që kërkohen për zhvillimin e procedurës.

Neni 23
Mos ardhja në Seancë Dëgjimore
1. Në fillim të Seancës Dëgjimore Kryesuesi i Komisionit konstaton se a janë prezent të gjithë personat e ftuar.

2. Nëse të ftuarit në mënyrë të rregullt, Seanca Dëgjimore shtyhet, dhe nëse pa ndonjë arsye mungojnë edhe seancën e radhës, ajo do të mbahet në mungesë të tyre
Neni 24
Thirrja e Seancës Dëgjimore

1. Pas marrjes së fletëparaqitjes, Kryesuesi i Komisionit menjëherë cakton Seancën Dëgjimore, si dhe dërgon ftesat për SENACË DËGJIMORE.
2. Ftesa i dërgohet anëtarëve të Komisionit, studentit, stafit, dëshmitarëve, si dhe personave tjerë qe mund te ndihmojnë në zgjidhjen e çështjesë.

3. Ftesa përmban lëndën, vendin dhe kohën e mbajtjes së SENACËS DËGJIMORE, si dhe njoftimin se në çfarë cilësie personi i caktuar thirret.

5. FTESA PËR SENACË DËGJIMORE duhet dërguar së paku tetë (8) ditë para mbajtjes se seancës, me qëllim njoftimi të lëndës si dhe përgatitje të mbrojtjes.

6. Për caktimin e seancës mund të njoftohet edhe Organizata Studentore, në rastet kur object I komisionit disiplinor është studenti.

7. Vendi dhe koha e mbajtjes se Seancës Dëgjimore publikohet në TABELË PËR SHPELLJE të UBT-së se paku tri (3) ditë para mbajtjes të së njëjtës.

Neni 25
Rrjedha e Seancës Dëgjimore

1. Seanca para Komisionit fillon me leximin e Fletëparaqitjes, respektivisht, me leximin e aktvendimit për fillimit e procedurës ankimore, pas secilës ftohen palët për deklarim.
2. Dëshmitarët nuk prezantoj në Seancë Dëgjimore deri sa stafi jep deklarimet dhe mbrojtjen e tij. Dëshmitarët deklarimet e tyre i japin veç e veç dhe pas marrjes ne pyetje të stafit. Dëshmitari i cili nuk është marrë në pyetje nuk mund të prezantoj në Seancë Dëgjimore derisa dëshmitarët tjerë japin deklaratat e tyre.

3. Nëse Komisioni vlerëson si te domosdoshme, mund të behet ballafaqimi i dëshmitarëve me stafin, ose i dëshmitarëve ndërmjet veti, si dhe mund të ndermirën edhe veprime tjera te nevojshme.

1. Pas përfundimit të Seancës Dëgjimore thirren palët qe të japin fjalën e tyre përfundimtare.

Neni 26
Udhëheqja me seancë

1. Me seancë Dëgjimore të Komisionit udhëheqë Kryesuesi i Komisionit, i cili ua jep dhe merr fjalën, parashtron pyetje dhe kërkon sqarime.

2. Përveç Kryesuesit të Komisionit, pyetje mund të parashtrojnë edhe anëtarët e komisionit - gjithnjë pas marrës së pëlqimit paraprak nga Kryesuesi i Komisionit.

Neni 27
Ndërprerja dhe vazhdimi i seancës

1. Seanca Dëgjimore mund të ndërpritet dhe vazhdohet ditën e njëjtë të punës. Nëse ekzistojnë arsyet e nevojshme, vazhdimi i seancës mund të shtyhet për një ditë tjetër.

2. Në rastet nga alineja paraprake e këtij neni, Komisioni punon në përbërje të njëjtë.

3. Nëse Komisioni vazhdon punën në përbërje të ndryshuar, Seanca Dëgjimore duhet filluar nga e para. 

4. Në rastin nga alineja 3 e këtij neni, Komisioni mund të vendosi qe procedura e provave udhëhequr para Komisionit në përbërje të përparme të mos përsëritet, veç se të lexohet Procesverbali mbi zbatimin e procedurës se provave. Komisioni mund të vendosi qe të behet procedimi i provave të cilat me parë nuk kanë qenë të propozuar, ose provave për të cilat ne seancat e më parme është hequr dorë.

Neni 28
Mbyllja e seancës, vendosja dhe votimi
1. Kryesuesi i Komisionit mbyllë Seancën Dëgjimore, pas se cilës Komisioni tërhiqet për vendosje dhe votim.

2. Vendosja bëhet pa prezencën e palëve në procedurë dhe lidhur me të njëjtën mbahet Procesverbal i posaçëm.

3. Vendimi miratohet me votim shumicë të anëtarëve të komisionit, dhe atë menjëherë pas përmbylljes se Seancës Dëgjimore, dhe nëse për shkaqe të arsyeshme kjo nuk është e mundur, atëherë ditën e radhës pune.

4. Pas vendosjes dhe votimit Komisioni është e obliguar qe stafi kundër të cilit zhvillohet procedura ankimimit gojarisht t’ia komunikoj vendimin, kurse, aktvendimi në formë të shkruar do ti dorëzohet në afat prej tetë (8) ditësh llogaritur nga dita e mbylljes se seancës.

Neni 29
Përcaktimi i shkeljes disiplinore

1. Përcaktimi i shkallës së shkeljes disiplinore përcaktohet ekskluzivisht në bazë të fakteve të konstatuara gjatë hetimit të rastit të supozuar.
2. Nëse Komisioni vërteton se është bërë shkelje e lehtë dhe është hera e parë e shkeljes disiplinore, shkelësit të disiplinës në punë i shqiptohet një masë e lehtë disiplinore:

2.14 paralajmërim me gojë;
2.15 vërejtje me gojë ose
2.16 vrejtje me shkrim

3. Vërejtja i shqiptohet jo më larg se 8 ditë pune pas intervistës. Masa e shqiptuar vendoset në dosjen personale të shkelësit të disiplinës.
4. Nëse Komisioni vërteton se fjala është për shkelje të rëndë disiplinore, atëherë përcaktohet procedura e e veçantë e mbledhjes së informatave dhe fakteve tjera shtesë. 
5. Pas përfundimit të seancës disiplinore dhe jo më largë se 8 ditë të punës, i komunkohet vendimi shkelësit të supozuar,  masë disiplinore e merituar. Masa disiplinore e shqiptuar, varësisht nga natyra e shkeljes së rëndë disiplinore, mund të jetë:

5.1 vërejtja e fundit me shkrim;
5.2 ndalim i rritjes së pagës brenda një viti;

5.3 ndalesa në pagë deri në  5 % për çdo muaj brenda një viti;
5.4 ndalimi ngritjes së pozitës në afatin prej 3 vjet;
5.5 ulja e pozitës në punë;
5.6 parapërjashtim nga puna dhe
5.7 ndërprerja e marrëdhënies së punës.
6. Procesverbali dhe Vendimi i Komisionit për masën disiplinore të shqiptuar duhet të vendoset në dosjen e shkelësit të supozuar.

Neni 30
Vendimi pa komision

Kur punëdhënësi e vlerëson se shkelësi i supozuar ka bërë shkelje të rëndë disiplinore, mund të marr vendim të menjëhershëm për suspendim të punësuarit, deri sa Komisioni të nxjerrë vendimin meritor për rastin. 
PËCAKTIMI I PËRGJEGJËSISË DISIPLINORE TË STUDENTËVE

Neni 31
Obligimet

1. Studenti është i obliguar t’i përmbahet obligimeve që dalin nga aktet e përgjithshme të UBT-së dhe nga kjo Rregullore.

2. Studenti duhet me kujdes dhe në mënyrë të drejtë ta shfrytëzojë pasurinë që i është besuar gjatë studimeve, ta ruajë nga prishja, shkatërrimi, vjedhja dhe dëmtimet tjera.
3. Për cenimin e detyrimeve dhe rregullave të UBT-së, studenti mund të përgjigjet për shkelje disiplinore.

Neni 32
Shkelja e lehtë disiplinore

1. Shkelje e lehtë disiplinore nga ana e studentit konsiderohet:

1.1 sjellja jo e mirë në objektet punuese të UBT-së – Fakultetit ku mbahen ligjëratat, ushtrimet dhe provimet;
1.2 prishja e rendit dhe qetësisë gjatë ligjëratave me çka pengohet puna normale e mësimdhënësit dhe studentëve tjerë;
1.3 prishja dhe dëmtimi i lehtë i pajisjeve mësimore, laboratorëve, kompjuterëve, fondit librar në bibliotekë dhe pasurisë tjetër në UBT;
1.4 pjesëmarrja në tubime me karakter politik në objektet e UBT-së për të cilat nuk ka leje;
1.5 kryerja e aktiviteteve tjera me të cilat shkaktohet dëm dhe i cenohet autoriteti i UBT-së, mësimdhënësve, bashkëpunëtorëve, punëtorëve tjerë dhe studentëve të UBT-së.

Neni 33
Shkelja e rëndë disiplinore

1. Shkelje e rëndë disiplinore nga ana e studentit konsiderohet:

1.1 falsifikimi, përmirësimi i të dhënave në ID, Certifikatë, Vërtetim dhe dokumente tjera që lëshohen nga UBT;
1.2 falsifikimi i notës apo nënshkrimit të mësimdhënësit;
1.3 vjedhja e testit apo e qelsit të testit në provim;
1.4 dhënia e shënimeve jo të sakta organeve të UBT-së, më qëllim të përvetësimit të drejtave të caktuara të studentëv;
1.5 paraqitja e rreme me qëllim të dhënies së provimit ose kryerja e obligimeve tjera në emër dhe llogari të studentit tjetër;
1.6 nxitja e incidentit të rëndë në lokalet punuese të UBT-së ku pengohet ose vështirësohet në masë të madhe mbajtja e mësimit (ligjëratave, ushtrimeve dhe provimeve);
1.7 shkatërrim i pasurisë së UBT-së;
1.8 nxitja e urrejtjes, rrahjes, ofendimit të rëndë ndaj mësimdhënësve, punëtorëve, studentëve;
1.9 përdorimi i alkoolit dhe i drogës në objektet e UBT-së dhe rastet tjera të parapara me ligj dhe statut.

Neni 34
Marrja e masave disiplinore

1. Komisioni pas shqyrtimit të hollësishëm të rastit dhe në përputhje me shkallën dhe natyrën e shkeljes disiplinore merr këto masa:

1.1 vërejtje me shkrim;
1.2 vërejtje e fundit me shkrim;

1.3 përjashtim nga UBT për një vjet;

1.4 përjashtim nga UBT për dy vjet;

1.5 përjashtim përgjithmonë nga UBT.

PROCEDURA E ANKIMIT
Neni 35
Qëllimi

1. Procedura e ankimit ka për qëllim të mbrojë personin dhe studentin nga vendimet e padrejta eventuale të Nënkomisionit Disiplinor.

2. Personi i pakënaqur me Vendimin me të cilin i është shqiptuar masa disiplinore ka të drejtë ankese. Ankesa i drejtohet Komisionit Disiplinor të UBT-së, ndërsa në rastet kur Komisioni Disiplinor i UBT-së është organ i shkallës së parë në trajtimin e rasteve ankesa i drejtohet Komisionit të Ankesave.

Neni 36
Shqyrtimi i ankesës

1. Paraqitësi i ankesës duhet të paraqet fakte, argumente dhe prova të reja duke përmbledhur shkurtimisht arsyet për ankesë.

2. Seanca për shqyrtimin e ankesës duhet të mbahet jo më larg se 15 ditë nga dita e paraqitjes së ankesës për çdo rast veç e veç. Në seancë mund të thirren dëshmitarët për të dëshmuar për rastin.
3. Mbledhjen e seancave të Komisionit i udhëheq Kryetari i Komisionit, në të cilën:

3.1 rishqyrtohen dëshmitë e bashkangjitura lëndës;

3.2 analizon faktet e tërë materialeve të lëndës duke përfshi edhe atë të Komisionit Disiplinor;

3.3 nxjerr përfundimet e mbështetura në fakte relevante:
3.4 pranohet ose refuzohet ankesa si e pa bazë;

3.5 nxirret vendimi përfundimtar në procedurën administrative;
4. Komisioni vendos me shumicën e votave të anëtarëve. Vendimi i kumikohet palës dhe organit përkatës disiplinor, jo më larg se 15 ditë nga mbajtja e seancës dhe jo më largë se 30 ditë nga paraqitja e ankesës.
5. Procesverbali i komisionit të ankesave duhet të vendoset në dosjen e ankuesit dhe në arkivën e UBT-së.

Neni 37
Dispozitat përfundimtare
1. Për zbatimin e kësaj Rregulloreje kujdeset Rektori dhe Bordi i UBT-së. Interpretimin e kësaj rregulloreje e jep shërbimi juridik i rektoratit.
2. Në pjesën e shtojcës së kësaj Rregullore jepen Formularë të ndryshëm të procedurës disiplinore, Udhëzimi për punën e komisionit disiplinor, formularë të ndryshëm të procedurës së ankesave si dhe Udhëzimi për punën e komisionit të ankesave

Neni 38
Hyrja në fuqi

1. Rregullorja hyn në fuqi menjëherë pas nënshkrimit nga ana e Presidentit të UBT-së.

2. Ndryshimi dhe plotësimi i kësaj Rregulloreje mund të bëhet sipas të njëjtës procedurë të miratimit

Prishtinë, __/__/2020



________________________

Edmond Hajrizi, President 

Shtojca A
1. UDHËZIM MBI MBAJTJEN E SEANCËS DISIPLINORE DHE PROCUDERES ANKIMORE

1. Pikat kryesore:

· Komisioni duhet të përgatitet me kujdes për seancë dhe të sigurojë se të gjitha faktet relevante janë të disponueshme (të gatshme);

· T’i tregohet shkelësit të supozuar saktësisht se cila është shkelja e supozuar, e këshillon atë për të drejtat e tij/saj sipas procedurave disiplinore, përfshirë të drejtën që të jetë i shoqëruar në secilën seancë;

· Duhet t’i lejohet kohë personelin të përgatitet dhe mundësi të mjaftueshme të deklarojë rastin e tij/saj;

· Të zbatohen hetime të mjaftueshme dhe marrje në pyetje, të sigurohen se të gjitha faktet janë objektivisht të ngritura;

· Të dëgjohen me kujdes të gjitha që janë thënë;

· Të konsiderohet shtyrja (azhuriteti) i seancës për më vonë, para se të vendoset për çfarëdo ndëshkimi disiplinor në mënyrë që të keni mundësi të merrni në konsideratë të plotë të gjitha çështjet e ngritura.

2. Përgatitja për seancë
· Sigurohuni se të gjitha faktet relevante janë të disponueshme, siç janë detajet personale, dosja disiplinore dhe çfarëdo paralajmërimi aktual, dokumente tjera relevante (p.sh. shënimet për mungesën në punë apo pushimet mjekësore, etj.) dhe kur është e nevojshme, deklarata me shkrim prej dëshmitarëve.

· Njoftoni shkelësin e supozuar për ankesën, për procedurën që do të zbatohet,dhe se ai/ajo duhet të marrë pjesë në seancën disiplinore.

· Zbuloni nëse ka ndonjë rrethanë speciale të merret parasysh, p.sh. a ka ndonjë çështje personale apo çështje të jashtme që kanë ndikim në vlerësim (performancë) ose sjellje?

· Kujdes kur të merresh me dëshmitë prej një informuesi i cili dëshiron të mbetet anonim. Merr deklaratë me shkrim, kërko dëshmi vërtetuese dhe verifiko se motivet e informuesit janë të sinqerta.

· Konsideroni si krahasohen standardet e shkelësit të supozuar me ato të personit tjetër – a është e mundur se shkelësi i supozuar është i veçuar padrejtësisht?

· Keni parasysh çfarë sqarimesh mund të ofrohen nga shkelësi i supozuar, dhe nëse është e mundur i kontrollo më përpara.

· Jepi kohë shkelësit të supozuar të përgatisë rastin e tij/saj. Mund të jetë e dobishme dhe kursen kohën në seancë, nëse kopjet e çfarëdo dokumenti dhe të deklaratave të dëshmitarëve janë dhënë paraprakisht në disponim.

· Cakto datën dhe kohën për seancën në një dhomë të përshtatshme ku nuk do të ketë pengesa. 
· Shkelësit të supozuar jepi njoftim dhe lejo atë të propozojë një datë alternative të arsyeshme, nëse shoqëruesi i tij/saj nuk mund të marrë pjesë në datën e caktuar.

· Shiko çfarë veprime disiplinore janë marrë në lidhje me shkelësit tjerë në kushtet e njëjta të kaluarën.

· Nëse dëshmitari është jashtë UBT-së që nuk është i përgatitur ose është i paaftë të përcjellë seancën provo me marrë deklaratë me shkrim prej tij/saj.

· Mendo për strukturën e seancës dhe bëje listën e pikave që do të mbulohen.

3. Si duhet të udhëhiqet seanca e Komisionit disiplinor
· Kryesuesi i Komisionit duhet:

· t’ia prezantojë shkelësit të supozuar anëtarët e komisionit dhe stafin e administratës,

· të ftojë shkelësin e supozuar të prezantojë personin që e shoqëron atë dhe të sqarojë rolin e personit shoqërues,

· të sqarojë se qëllimi i seancës është të konsiderohet se a duhet të merret veprim disiplinor në përputhje me procedurën disiplinore, dhe se qëllimi i seancës është të zbulojë të vërtetën, dhe të

· sqarojë se si do të udhëhiqet (mbahet) seanca.

4. Deklarata e shkelësit të supozuar
Kryesuesi duhet të:

· thotë (konstatojë) saktësisht se çfarë është ankesa e supozuar dhe sqaron rastin shkurtimisht duke kaluar nëpërmjet evidencës që është grumbulluar. Të sigurojë se shkelësi i supozuar dhe përfaqësuesi ti tij/saj i është lejuar të shoh çdo deklaratë të bërë nga dëshmitarët dhe,

· të kuptojë se a është personi i përgatitur të pranojë se ai/ajo ka bërë diçka të padrejtë. Pastaj të pranojë hapat të cilët duhet të ndërmerren që të rregullojnë situatën.

5. Përgjigja e shkelësit të supozuar
Anëtarët e komisionit duhet:

· t’i japin mundësinë personit të përshkruajë, tregojë rastin e tij/saj dhe të përgjigjet në çdo deklaratë që është bërë. Ai/ajo duhet të bëjë pyetje, prezantojë dëshmitë dhe të ftojë dëshmitarët. 
Dëgjoni me kujdes çka ka për të thënë shkelësi i supozuar dhe të jeni të përgatitur të prisni në qetësi përgjigje, sepse kjo mund të jetë mënyrë dobiprurëse të inkurajojnë atë të jetë më i gatshëm për bashkëpunim;

· nëse nuk është praktike për dëshmitarët të marrin pjesë, konsideroni mbajtjen e seancës edhe pa dëshmitarë, nëse është e qartë se dëshmia e tyre nuk do të dëmtojë përmbajtjen e ankesë.

6. Pyetje dhe diskutime të përgjithshme
Komisioni duhet:

· të shfrytëzojë këtë periudhë, të vërtetojë të gjitha faktet dhe në qoftë se ka ndonjë rrethanë speciale të merret parasysh;

· të shtyjë seancën nëse hetime tjera janë të nevojshme, nëse është e duhur, me kërkesë të shkelësit të supozuar.

· të bëjë pyetje zyrtare dhe njerëzore por të inkurajojë të punësuarin të flasë lirshëm me qëllim të gjetjes së fakteve. Seanca disiplinore duhet të jetë proces i dyanshëm. Të përdorë pyetje që të qartësojë çështjet dhe të verifikojë atë se çka është thënë e kuptuar. Bëni pyetje precize të mbyllura në përgjigje të kërkuara po/jo vetëm kur kërkohet informatë e veçantë.

· të mos përfshihet në zënka dhe nuk duhet të bëjë vërejtje personale ose poshtëruese. Anëtarët e komisionit duhet t’iu shmangen kontakteve fizike dhe gjesteve të cilat mund të keq-interpretohen ose keqkuptohen.

· Nëse bëhet e qartë gjatë kësaj periudhe se i personi ka siguruar sqarim adekuat ose nuk ka dëshmi reale të përkrah deklaratën, ndalo procesin.

7. Përmbledhje
Kryesuesi duhet të përmbledh pikat kryesore të diskutimit pasi që marrja në pyetje është kompletuar. Kjo lejon të gjitha palët të jenë të përkujtuar për natyrën e shkeljes, për argumentet ose evidencën e parashtruar dhe të sigurohen se asgjë nuk mungon, nuk është harruar dhe të pyes shkelësin e supozuar nëse ai/ajo ndjen se ata kanë pasur seancë të ndershme dhe se a kanë ndonjë gjë tjetër për të thënë. Kjo duhet të ndihmojë t’i demonstrohet shkelësit të supozuar se ka qenë i trajtuar në mënyrë të arsyeshme.

8. Shtyrja – pezullimi
Në përgjithësi është praktikë e mirë për komisionin të pezullojë para se të merret vendimi për atë se a është ndëshkimi disiplinor i përshtatshëm. Kjo jep kohë për reflektim dhe konsideratë të përshtatshme. Gjithashtu lejon kohë për verifikime tjera të ndonjë çështje të ngritur, veçanërisht nëse ka ndonjë mospërputhje – mospajtim të fakteve. Nëse shfaqen fakte të reja, konsidero a

është më mirë të thirret sërish seanca.

9. Çfarë probleme mund të ngritën dhe si duhet të reagohet
· Kryesuesi është përgjegjës për të garantuar se seanca do të udhëhiqet siç duhet. Është e mundur se lënda mund të mos shkojë qetësisht – njëzëri mund të shqetësohen ose bile të zemërohen. Nëse shkelësi i supozuar zemërohet ose shqetësohet, kryesuesi duhet t’i jap kohë atij/asaj të rikthejë qetësinë para se të vazhdohet. Nëse shqetësimi është shumë i madh, nuk duhet të vazhdohet seanca e cila duhet të shtyhet për më vonë.

· Një gjuhë mirëkuptimi mund të përdoret por fjalori ose sjellja të cilat mund të interpretohen si sjellje shumë të këqija nuk duhet të lejohen, të kalohen pa koment. Nëse ka nevojë, sjellja e tillë mund të merret si shkelje disiplinore. Në këto kushte kryesuesi duhet të shtyjë seancën dhe të caktojë një seancë më vonë, kur të dy çështjet mund , nëse është e nevojshme, të konsiderohen bashkë. Komisioni gjithashtu, mundet të rekomandojë se shkelësi i supozuar duhet të suspendohet me pagesë që të lejohet ai/ajo të qetësohet dhe të lejojë hetim të plotë.

10. Udhëzim për marrjen e vendimeve rreth masave disiplinore
Pikat kyçe:

· Vendimet e komisionit në fund të seancës disiplinore janë:

a) të aplikohet masa disiplinore,

b) çfarë forme duhet të marrë, dhe

c) a të merret ndonjë veprim tjetër apo jo (p.sh. trajnim ose ndërrim pune).

· Para se të vendoset se a është masa disiplinore e përshtatshme dhe në çfarë niveli, komisioni duhet të konsiderojë dosjen e përgjithshme dhe disiplinore të shkelësit, nëse procedurat disiplinore tregojnë ndëshkime të mundshme, çfarë veprimi është marrë në rastet e mëparshme, çfarëdo rrethanash të veçanta të merren në konsiderim dhe se a është ndëshkimi i arsyeshëm.

· Shkarkimi pa paralajmërim për shkelje të rënda, pa njoftim ose pagesa me rastin e njoftimit duhet të jetë vetëm për raste shumë serioze të shkeljeve dhe duhet të ndodh, vetëm pas hetimit disiplinor dhe procedurës së seancës.

· Shkelësi nuk guxon të lihet në çfarëdo dyshimi sa i përket natyrës së ndëshkimit disiplinor, përmirësimit të pritur, nevojave për të mbështetur përmirësimin, dhe metoda dhe afati kohor i ankesave.

· Komisioni duhet aktivisht të konsiderojë çfarë hapa përmirësues duhet të merren, përfshirë këshillimin, trajnimin dhe zhvillimin.

· Shkelësit duhet t’i jepet detaje me shkrim të çfarëdo mase disiplinore të aplikuar kundër tij/saj.

· Dosjet e masave disiplinore duhet të mbahen të sigurta dhe konfidenciale.

11. Çka duhet të konsiderohet para se të vendoset ndonjë ndëshkim disiplinor
Kur vendoset se a është ndëshkimi disiplinor adekuat (i përshtatshëm) dhe çfarë forme duhet të marr, komisioni duhet të konsiderojë:

· nëse vet procedura disiplinore tregon çfarë do të jetë ndëshkimi i mundshëm si rezultat i sjelljes së keqe të veçantë,

· ndëshkimi i zbatuar në raste të njëjta në të kaluarën,

· ndonjë rrethanë e veçantë (lehtësuese) e cila mund të bëjë zvogëlimin adekuat të rreptësisë së ndëshkimit,

· dosja disiplinore e studentit ose të punësuarit (dosja e përgjithshme e punës, përvoja në punë, pozita dhe kohëzgjatja e shërbimit), dhe

· nëse ndëshkimi i propozuar është i arsyeshëm duke i marrë parasysh të gjitha rrethanat.

· Masat disiplinore duhet të konsiderohen se janë të drejta dhe të paanshme (të barabarta për të gjithë) dhe të aplikuara në mënyrë të qëndrueshme. Kjo nuk do të thotë se masa e njëjtë gjithherë do të aplikohet për shkeljet e njëjta, secili rast duhet të shikohet në meritat e veta dhe çdo rrethanë relevante duhet të merret parasysh. Kjo mund të përfshijë shëndetin ose problemet shtëpiake, provokimin, injorimin e rregullave ose standardeve ose tretmani i parregullt (i papranueshëm, i përqendrueshëm) në të kaluarën.

12. Vendimi i Komisionit
Në të gjitha rastet Komisioni duhet të jap vendim me shkrim i cili përmbledh shkurtimisht por qartë rastin e veçanërisht përfshinë cilat ishin deklaratat, cilat dëshmi janë mbledhur, sjellë para komisionit, faktet e krijuara në bazë të dëshmive, konkluzionet e komisionit të bazuar në këto fakte dhe vendimin e komisionit.
Shtojca  B

Formulari/ 1

Formular për paraqitjen e shkeljes disiplinore

PARAQITJA E NJË SHKELJEJE DISIPLINORE TË SUPOZUAR

Shënimet e shkelësit të supozuar

Emri e mbiemri ………………………….. Titulli i postit …………………

Departamenti ……………………………. Udhëheqësi ………………….

Shënimet e personit që paraqet shkeljen e supozuar

Emri e mbiemri ……………………………………………………………

Nëse është i punësuar nga UBT: PO / JO
Pozita ……………………….. Departamenti ……………………..

Nëse nuk është i punësuar nga UBT:

Adresa: ………………………………………………………………………

……………………………………………………………………………….

Nr. i tel: ……………………

Detajet e shkeljes së supozuar, si është paraqitur: 

…………………………………………………………………………………….........................

…………………………………………………………………………………….........................

…………………………………………………………………………………….........................

…………………………………………………………………………………….........................

…………………………………………………………………………………….........................

…………………………………………………………………………………….........................

…………………………………………………………………………………….........................
……………………………………………………………………………………..........................
Data:
Në emër të Paraqitësit të shkeljes:
…………… ………………

Formulari/2

Formulari për intervistim

SHKELJA DISIPLINORE E SUPOZUAR:

PROCESVERBALI I INTERVISTËS HETUESE

Emri e mbiemri i të intervistuarit …………………………………………

Nëse është i punësuar në UBT:

Pozita ……………………….. Departamenti ………………………..

Adresa: ……………………………………………………………………….

………………………………………………………………………………..

Nr. i tel: ……………………………………..

Komisioni Intervistues

Emri dhe mbiemri ……………………………- Kryetar
Emri dhe mbiemri ……………………………- Anëtar

Emri dhe mbiemri ……………………………- Anëtar

Procesverbali i intervistës (të kompletohet nga intervistuesi si shkresë e bashkangjitur këtij formulari)

Data:

Intervistuesi:





Komisioni Disiplinor
……………. …………………..


Emri dhe mbiemri ………………- Kryetar

Emri dhe mbiemri ………………- Anëtar

Emri dhe mbiemri ………………- Anëtar


Formulari/3

Formular për regjistrimin e paralajmërimit me gojë
PROCESVERBALI I PARALAJMËRIMIT (QORTIMIT) ME GOJË

Emri e mbiemri:………….. i është dhënë paralajmërimi me gojë me datën ….......që:

1. sjellja në vijim nga ana e tij/saj paraqet shkelje disiplinore:

(përshkrim i shkurtër i shkeljes

……………………………………………………………………………………

……………………………………………………………………………………

……………………………………………………………………………………

………………………………………………………………

2. kërkohen përmirësime në vijim:

……………………………………………………………………………………

……………………………………………………………………………………

……………………………………………………………………………………

………………………………………………………………

3. dështimi i përmirësimit do të pasojë me masa tjera disiplinore.

……………………………………………………………………………………

…………………………………………………………………………

Komisioni displinore:

Emri dhe mbiemri ………………- Kryetar

Emri dhe mbiemri ………………- Anëtar

Emri dhe mbiemri ………………- Anëtar


Formulari/4

Formular për regjistrimin e vërejtjes me gojë
PROCESVERBALI I PARALAJMËRIMIT (QORTIMIT) ME GOJË

Emri e mbiemri:……………..i është dhënë paralajmërimi me gojë me datën …….............që:

1. sjellja në vijim nga ana e tij/saj paraqet shkelje disiplinore:

(përshkrim i shkurtër i shkeljes

……………………………………………………………………………………

……………………………………………………………………………………

……………………………………………………………………………………

………………………………………………………………

2. kërkohen përmirësime në vijim:

……………………………………………………………………………………

……………………………………………………………………………………

……………………………………………………………………………………

………………………………………………………………

3. dështimi i përmirësimit do të pasojë me masa tjera disiplinore.

……………………………………………………………………………………

…………………………………………………………………………

Komisioni displinore:

Emri dhe mbiemri ………………- Kryetar

Emri dhe mbiemri ………………- Anëtar

Emri dhe mbiemri ………………- Anëtar


Formulari/5
Formular për vërejtje  me shkrim

Emri e mbiemri …………………..

Titulli i postit …………………….

Departamenti …………………….

Data …………………

I nderuari/a Z./Znj ……………………………………………

Vrejtja (QORTIMI) ME SHKRIM PËR SHKELJE DISIPLINORE

Kjo letër paraqet vërejtje zyrtare për sjelljen e juaj në lidhje me:

…………………………………………………………………………................................................
……………………………………………………………………………………................................
……………………………………………………………………………………................................
……………………………………………………………………........................................................
është shkelje disiplinore e papranueshme.

Kërkohen përmirësime në vijim: …………………………………………..............................................................................................
……………………………………………………………………………………................................
……………………………………………………………………………………................................
……………………………………………………………………………………................................………………………………………………………………................................................................
Dështimi për përmirësim ose shkelje të më tejme disiplinore do të shkaktojë masa më të rrepta disiplinore. Një kopje e këtij paralajmërimi do të vendoset në dosjen personale të personit.

Komisioni displinore:

Emri dhe mbiemri ………………- Kryetar

Emri dhe mbiemri ………………- Anëtar

Emri dhe mbiemri ………………- Anëtar


Formulari/6
Formular për njoftimin e shkelësit të supozuar për veprimin disiplinor

Emri e mbiemri …………………………..

Titulli i pozitës ………………………….

Departamenti …………………………….

Data …………………….

I/e nderuar Zt/Znj ………………………………..

NJOFTIM I SHKELJES SË RËNDË DISIPLINORE TË SUPOZUAR

Kjo letër është që t’u njoftojë se ju jeni të supozuar se keni kryer shkelje serioze disiplinore që vijon (përshkruani shkurtimisht shkeljen e supozuar që është kryer): ………………………………………………………….......................................................................
…………………………………………………………………………...............................................
Deklarata është referuar në Komisionin Disiplinor të UBT-së, që vlerësojnë se a ka dëshmi të mjaftueshme që e vërtetojnë deklaratën për shkelje të rëndë disiplinore.

Ju duhet të paraqiteni para Komisionit disiplinor:

Në ……………………………………me dt. ………………. në ora…….

Qëllimi i Komisionit disiplinor është të konstatojë faktet dhe juve do tu jepet mundësi e mjaftueshme t’i ofroni komisionit sqarime të plota të versionit tuaj të ngjarjes dhe të paraqitni dëshmi të tillë që ju mendoni se janë të vlefshme. Ju lutemi parashtroni çdo evidencë dokumentuese së paku 5 ditë pune para seancës, që t’i jepni kohë komisionit të lexojë dhe ta konstatojë atë.

Ju mund të shoqëroheni në seancë nga një punonjës tjetër i UBT sipas zgjedhjes suaj, me të cilin mund të konsultoheni gjatë seancës, por i cili nuk mund të përgjigjet në emrin tuaj. Seanca do të udhëhiqet në cilëndo gjuhë zyrtare të UBT-së që dëshironi.

Vendimi i Komisionit disiplinor do të ju jepet gojarisht dhe me shkrim, brenda 10 ditë punë pas seancës. Keni të drejtë të bëni ankesë kundër vendimit të Komisionit Disiplinor
Data:

Komisioni displinore:

Emri dhe mbiemri ………………- Kryetar

Emri dhe mbiemri ………………- Anëtar

Emri dhe mbiemri ………………- Anëtar


Formulari/7
Formulari për lajmërimin e pezullimit nga puna me pagesë
Emri e mbiemri …………………………..

Titulli i pozitës ………………………….

Departamenti …………………………….

Data ……………..

I/e nderuar Z./Znj ………………………………..

LAJMËRIMI I PEZULLIMIT (SUSPENDIMIT) NGA PUNA ME PAGESË

Pas deklaratave të shkeljes disiplinore serioze të bëra kundër juve, ju njoftojmë se jeni i pezulluar nga puna deri sa hetimet dhe procedura disiplinore të kenë përfunduar nga Komisioni Disiplinor.

Pezullimi nga puna është bërë për arsye se keni bërë shkelje të rëndë disiplinore dhe masa e marrë konsiderohet si masë mbrojtëse për UBT-në dhe ju nuk mund ta vijoni punën tuaj deri sa Komisioni Disiplinor të marrë vendim meritor.

Ju nuk mund ta vizitoni asnjë lokal të UBT-së gjatë periudhës së pezullimit tuaj. Kthimi i juaj në punë varet nga vendimi i Komisionit Disiplinor apo i Komisionit për Ankesa
Një kopje të këtij lajmërimi do të vendoset në dosjen personale të personit.

Data:

Komisioni displinore:

Emri dhe mbiemri ………………- Kryetar

Emri dhe mbiemri ………………- Anëtar

Emri dhe mbiemri ………………- Anëtar


Formulari/8

Formular për komunikimin e Vendimit të Komisionit

Emri e mbiemri …………………………..

Titulli i pozitës ………………………….

Departamenti …………………………….

Data ……………..

I/e nderuar Z./Znj ………………………………..

VENDIMI I KOMISIONIT DISIPLINOR

Pas paraqitjes tuaj para Komisionit disiplinor me ………………. (data), komisioni me kujdes ka shqyrtuar të gjitha dëshmitë e prezantuara dhe ka vendos që: (detajet e vendimit të Komisionit)

……………………………………………………………………………………

……………………………………………………………………………………

……………………………………………………………………………………

………………………………………………………………...............................
Nëse Komisioni ka vendosur se është kryer shkelje disiplinore serioze:

Komisioni ka vendosur që (detajet e gjobitjes që do të ngarkohet):
……………………………………………………………………………………

……………………………………………………………………………………

……………………………………………………………………………………

………………………………………………………………

Nëse dëshironi të ankoheni te Komisioni i ankesave kundër vendimit të Komisionit disiplinor, këtë duhet ta bëni me shkrim brenda 15 ditëve prej ditës së pranimit të këtij Vendimi.

Data:

Komisioni displinore:

Emri dhe mbiemri ………………- Kryetar

Emri dhe mbiemri ………………- Anëtar

Emri dhe mbiemri ………………- Anëtar

Shtojca  D


Formulari/ 1

Formular për regjistrimin e Ankesës

PARAQITJA E ANKESËS

Emri e mbiemri i paraqitësit të ankesës ……………………………………

Departamenti ……………………………. Titulli i pozitës …………………

Nëse paraqitësi i ankesës është aplikues për punësim në UBT:

Adresa e vendbanimit:………………………………………………………

………………………………………………………………………………

Nr. i tel: ……………………

Detaje të shkurtra të ankesës:

[Kopjet e çfarëdo dokumenti të cilat do të mbështesin ankesën ose një kopje e urdhrit të rastit disiplinor (në rast të ankesës kundër vendimeve disiplinore) duhet të bashkëngjiten.

……………………………………………………………….......................................................................................................................................................................................................................................................

………………………………………………………………………………....................................................

Data:


Nënshkrimi i paraqitësit të ankesës:

…………… ………………



Formulari/2
Nr.

Data:

Prishtinë
VËRTETIM PËR PRANIMIN E ANKESËS

Për: …………………………………………………………

(Emri e mbiemri i paraqitësit të ankesës)

Ankesa e juaj e datës…………………….. është pranuar nga personeli. Do t’iu kontaktojmë brenda 15 ditësh për t’iu informuar se a do të dëgjohet ankesa apo jo, dhe nëse po, t’iu japim informata të mëtejme.

Komisioni displinore:

Emri dhe mbiemri ………………- Kryetar

Emri dhe mbiemri ………………- Anëtar

Emri dhe mbiemri ………………- Anëtar


Formulari/3
Formular për pranimin ose mospranimin e ankesës

Z./Znj ……………………………….

Emri e mbiemri i paraqitësit të ankesës…………………………………………………………

(Adresa e paraqitësit të ankesës) ………………………………………………………………

(data)...................................

I nderuar:Zt/ e nderuar Znj ………………………………………………..

Ankesa kundër …………………………………………[titulli i ankesës]

Nëse ka baza primare të mjaftueshme për ankesë ose nëse është ankesë kundër vendimit disiplinor:

Ankesa e juaj e datës………………. do të dëgjohet nga Komisioni i Ankesave: 

me ………………….. në…………………………………………

Ju keni të drejtë të shoqëroheni në seancë nga një shok/shoqe ose këshilltar, sipas zgjedhjes suaj, i cili do të mund të bëjë pyetje, por nuk do të lejohet të përgjigjet në pyetje në emrin tuaj.

Nëse bazat për ankesë janë të pavlera, të paarsyeshme ose të pamjaftueshme:

Ankesa e juaj e datës:………….. është refuzuar sepse: (shkurtimisht sqaro arsyet pse nuk është pranuar ankesa)……………………………………………………………………………………

…………………………………………………………………………

Sipas ligjit keni të drejtë për ankesë kundër këtij vendimi tek Gjykata kompetente në Prishtinë.

Data:

Komisioni displinore:

Emri dhe mbiemri ………………- Kryetar

Emri dhe mbiemri ………………- Anëtar

Emri dhe mbiemri ………………- Anëtar


Formulari/4
Formular për vendimin e komisionit disiplinor të ankesave

Z./Znj ……………………………….

Emri e mbiemri i paraqitësit të ankesës……………………………………………………………

(Adresa e paraqitësit të ankesës)……………………………………………………………………
(data)..............................

I nderuar:Z./ e nderuar Znj ………………………………………………..

Ankesa kundër …………………………………………[titulli i ankesës]

(Nëse ankesa është pranuar):

Komisioni i ankesave ka pranuar ankesën dhe ka vendosur që:

(përshkruani shkurtimisht korrektimin e përshkruar nga komisioni i ankesave)

……………………………………………………………………..……………………………………………………………………………………………………………………………………………………………………………………………………………………………………………...

(Nëse ankesa është refuzuar):

Komisioni i ankesave ka refuzuar ankesën.

(shkurtimisht përshkruaj bazat e dhëna nga komisioni për refuzimin e ankesës)

…………………..………………………………………………………………………………………………………………………………………………………………………………………………………………

Keni të drejtë të ankoheni kundër vendimit të komisionit të ankesave tek Gjykata kompetente në Prishtinë.

Data:

Komisioni displinore:

Emri dhe mbiemri ………………- Kryetar

Emri dhe mbiemri ………………- Anëtar

Emri dhe mbiemri ………………- Anëtar

1

